
KOMUNIKATË PËR SHTYP 

Efikasiteti energjetik: Ndihma për amvisëritë me të ardhura të ulta 
 

Populli amerikan po investon në Maqedoni për promovimin e efikasitetit energjetik 
për amvisëritë me të ardhura të ulta, me qëllim të zvogëlimit të shpenzimeve të 
energjisë dhe përmirësimit të komforit të jetës. Pilot-projekti rajonal i realizar nga 
USAID në Maqedoni synon të dëshmojë që kursimet e shpenzimeve të amvisërisë për 
energji e arsyetojnë investimin për efikasitet energjetik. Këto kursime do të ndihmojnë 
pastaj në trajtimin e nevojës për ndihmë sociale për ballafaqimin me shpenzimet 
energjetike, që rriten vazhdimisht.  
 
Më 26 maj, USAID ka organizuar punëtori rajonale për prezantimin e detajeve, 
arsyeve dhe rezultateve paraprake të projektit, para palëve të përfshira dhe palëve 
të interesuara për efikasitet energjetik, përfshirë edhe bashkësinë afariste, sektorin 
financiar, përfaqësuesit qeveritarë dhe donatorët tjerë. Përveç leksioneve të 
mësuara përmes projektit, pjesëmarrësit kanë mësuar se çka nevojitet për rritjen e 
efikasitet energjetik të amvisërive.  
 
“Shpesh herë, është vështirë të binden njerëzit të investojnë në mbindërtime për 
efikasitet energjetik të amvisërive. Mungesa e informatave për mundësitë dhe 
kursimet e mundshme shfaqen si pengesë në këtë drejtim. Këtu, përfitimi nga 
investimi i cekur do të zgjasë dhjetra vite dhe do të jetë shembull i shkëlqyeshëm për 
nevojën e investimit në mbindërtime energjetike” ka thënë Robert Wuertz, Drejtor i 
Misionit të USAID-it.  
 
“Në mbarë Evropën lindore, reforma dhe investimet energjetike nevojiten dhe varen 
nga kostoja ekonomike. Ky pilot është hapi i parë në rajon për gjetjen e mënyrave 
për zhvillimin e investimit të qëndrueshëm në efikasitetin energjetik të amvisërive, 
përfshirë edhe amvisëritë me të ardhura të ulta që ballafaqohen me shpenzime 
energjetike në rritje e sipër” ka cekur Robert Archer, Këshilltar i lartë i USAID-it për 
energji.  
 
  
SHËNIM PËR REDAKTORËT: 
Pilot projekti për Efikasitet energjetik të amvisërive – Rrjeti i sigurisë sociale (Residential Energy Efficiency-
Social Safety Net) ëshë pjesë e nismës rajonale të USAID-it. Grupi ndërkombëtar i burimeve (IRG) e ka 
realizuar punën, me mbështetje nga Qendra e efikasitetit energjetik SEVEn nga Praga dhe dy grupe 



lokale nga Maqedonia – Habitati për Humanitet Maqedoni dhe Timel Proekt. Puna ndërtimore është 
kryer nga Badzak Inzinering dhe kompania e hulumtimeve SMMRI e ka realizuar hulumtimin e detajuar 
para dhe pas intervenimeve.  
 
Që nga viti 1993, populli amerikan ka investuar mbi 500 milionë dollarë amerikanë në 
Maqedoni përmes USAID-it. USAID është duke implementuar projekte me të cilat krijohen 
vende të punës, zvogëlohet korrupsioni dhe përgatiten studentët e Maqedonisë për forcën e 
punës. Këto nisma e përkrahin tranzicionin e Maqedonisë drejt demokracisë stabile. USAID 
siguron ndihmë ekonomike dhe humanitare për më tepër se 100 shtete. Për më tepër 
informata, ju lutemi vizitoni: http://macedonia.usaid.gov/  


